
GOUVÈNÈ CUOMO ANONSE KOLÈJ PRIVE AK INIVÈSITE YO TOUPATOU NAN ETA AP 
RANTRE NAN KANPAY ENOUGH IS ENOUGH POU KONBAT AGRESYON SEKSYÈL SOU 

KANPIS KOLÈJ YO 

Gouvènè a pote kanpay la nan Syracuse University pou kontinye devlope sipò pou pasaj 

règleman repons ak prevansyon agresyon seksyèl sou kanpis li a nan dènye semèn 

sesyon kongrè a 

 

Gouvènè Andrew M. Cuomo jodia te pote kanpay Enough is Enough nan Syracuse University pou 

anonse ke yon kantite kolèj ak inivèsite prive toupatou nan eta ap rantre nan inisyativ la. Gwo 

Kanpay ki nan tout eta ap pouse pou pasaj pwojè lwa Gouvènè a pou konbat agresyon seksyèl 

sou kanpis kolèj ak inivèsite yo. Lekòl prive yo kap rantre nan kanpay la jodia yo se premye nan 

eta pou sipòte politik Gouvènè a sa ki ta egzije pou tout kolèj ak inivèsite nan New York aplike 

pwotokòl repons ak prevansyon agresyon seksyèl inifòm ki te adopte anvansa pa State University 

New York. Lè nou sipòte mezi ki pi sevè, lekòl sa yo ap pran yon pozisyon nan non etidyan yo 

nan batay kont agresyon seksyèl sou kanpis yo. Chanselye Syracuse University Kent Syverud te 

rejwenn Gouvènè a ak yon etidyan viktim Syracuse University pou fè anons lan jodia.  

 

“Kolèj prive sa yo ap rejwenn kowalisyon kap grandi a, e ansanm nap pran yon pozisyon pou n 

di enough is enough: nou dwe fè plis bagay pou lite kont agresyon seksyèl sou kanpis kolèj nou 

yo,” Gouvènè Cuomo te deklare. “Byenke pwoblèm sa pat pran nesans isit la nan New York, 

nou gen opòtinite ak obligasyon pou jwenn yon solisyon. Nou dwe kontinye ankouraje lejislati a 

pou l pase lwa sa a epi kite etidyan Eta New York yo konnen nou respekte yo ak potansyalite yo 

e nou pa pral kite vyolans pase inapèsi oswa san pinisyon. Nou gen pouvwa pou chanje 

konvèsasyon an sou agresyon seksyèl nan kanpis yo– e si nou chanje l isit la, Empire State pral 

yon lidè nan konbat epidemi sa a toupatou nan peyi a.” 

 

Anplis de Syracuse University, kolèj prive yo ki te rantre nan kanpay la jodia se: 

• Alfred University, Viaj Alfred, Konte Allegany 

• Canisius College, Buffalo, Konte Erie 

• Cazenovia College, Cazenovia, Konte Madison 

• College of New Rochelle, New Rochelle, Konte Westchester  

• Daemen College, Amherst, Konte Erie 

• Dowling College, Long Island 

• Marist College, Poughkeepsie, Konte Dutchess  

• Paul Smith’s College, Paul Smiths, Konte Franklin 

• St. Bonaventure University, Konte Allegany, Cattaraugus 

• St. Joseph’s College, kanpis Brooklyn ak Patchogue, Long Island 

 

Depi li fin vote an lwa, politik Gouvènè a pral solidifye wòl New York kòm yon lidè nasyonal nan 

lit kont vyolans seksyèl sou kanpis yo ak pi byen pwoteje 1.2 milyon etidyan kolèj eta. 

 

Nan mwa janvye, Gouvènè Cuomo te anonse lejislasyon pou kodifye politik repons ak 

prevansyon agresyon seksyèl – ki te adopte pa SUNY sou demann li ane pase– epi aplike 

pwovizyon l nan tout kolèj ak inivèsite yo, piblik ak prive nan Eta New York. Lè nou elaji politik 

SUNY a tout kolèj yo, etidyan New York yo pral pi byen pwoteje avèk pwosedi konplè, inifòm ak 

direktiv, enkli konsantman afimatif ak aksè a lapolis.  

 

Gouvènè Cuomo te lanse  kanpay Enough is Enough nan mwa fevriye, e depi lè sa li te jwenn 

yon gwo sipò ki soti nan yon varyete otorite piblik, òganizasyon ak gwoup kominotè, enkli: 

• 17 sou18 egzekitif konte  nan tout eta; 

• Whoopi Goldberg, ki te filme egalman yon videyo pou kanpay la; 

• Plis pase 40 majistra vil  ki soti toupatou nan eta; 

• Plis pase 100 ofisyèl eli  ki soti toupatou nan eta; 

• Preske 20 manm nan Delegasyon Kongrè  New York; 

• Plis pase 50 òganizasyon lokal ak nan tout eta; ; 

• 28 ofisyèl sekirite piblik  ki soti toupatou nan eta; ak 

• Defansè etidyan  ki soti nan Barnard College ak Syracuse, Columbia, Fordham ak 

inivèsite New York yo. Yon gwoup etidyan te vwayaje nan Albany na nmwa mas pou 

rankontre avèk Gouvènè Adjwen Kathy Hochul ak yon kantite lejislatè pou pouse kanpay 

Enough is Enough epi defann chanjman enpòtan yo sou kijan yo aktyèlman adrese 

pwoblèm agresyon seksyèl nan kanpis kolèj yo. 

 

Pou pwomote kanpay la ak enpòtans pou pase pwopozisyon Gouvènè a, Gouvènè Adjwen 

Kathy Hochul te anbake nan yon toune nan tout eta pou pote “Enough is Enough” nan kanpis 

kolèj yo toupatou nan eta. Toune sa ap kontinye pou rankontre avèk manm yo nan pati etidyan, 

pwofesè ak administrasyon an ansanm avèk founisè sèvis yo ak defansè viktim vyòl ak 

agresyon seksyèl yo. 

 

Nan kad kanpay la, Lapolis Eta New York te kreye yon liy telefòn dirèk ki angaje pou reponn a 

rapò vyolans seksyèl sou kanpis kolèj ak inivèsite yo. Liy telefòn nan jere pa manm yo ki 

resevwa fòmasyon espesyal lapolis eta pral sou apèl 24èdtan pa jou pou reponn a apèl 

agresyon seksyèl toupatou nan Eta. 

Kanpay la gen ladan tou yon sitwèb, www.ny.gov/EnoughisEnough, ak yon videyo ki prezante 

etidyan yo, defansè ak ofisyèl ki eli yo kap defann pou pasaj lejislasyon Gouvènè a. 

 

Politik repons ak prevansyon agresyon seksyèl sou kanpis Gouvènè Cuomo a gen ladan 

konpozan ki annaprè yo:  

• Yon sistèm definisyon nan tout eta sou konsantman afimatif kòm yon akò ki klè, san 

ekivòk, ak volontè ant patisipan yo pou angaje nan aktivite seksyèl spesifik; ; 

• Yon politik amnisti, nan tout eta, pou asire ke etidyan ki rapòte ensidan agresyon 

seksyèl oswa lòt vyolans seksyèl jwenn iminite pou sèten vyolasyon règleman sou 

kanpis, tankou itilizasyon dwòg ak alkòl; ; 

• Yon deklarasyon Dwa Sivivan /Viktim Vyolans Seksyèl, kanpis yo pral gen obligasyon 

pou distribye bay tout etidyan yo nan fason pou enfòme spesyalman viktim vyolans 

seksyèl yo sou dwa legal yo ak kijan yo ka jwenn resous ki apwopriye. Deklarasyon Dwa 

klèman deklare ke etidyan yo gen dwa pou yo konnen ke yo ka pote rapò bay lapolis 

andeyò kanpis la, sa ki gen ladan lapolis Eta; 

• Egzijans fòmasyon konplè pou administratè yo, anplwaye, ak etidyan yo enkli nan 

nouvo oryantasyon etidyan.  

